
FEDERALNO MINISTARSTVO PRAVDE 

942 
Na temelju članka 10. stavak 1. i članka 12. stavak 3. 

Zakona o vještacima ("Službene novine Federacije BiH", broj 

49/05 i 38/08), federalni ministar pravde objavljuje 

DOPUNSKU LISTU 
STALNIH SUDSKIH VJEŠTAKA IZ OBLASTI 

VETERINARSKE STRUKE 
Redni 

broj 

IME I 

PREZIME 
ADRESA 

Telefonski 

broj 
OBLAST PODOBLAST 

1 2 3 4 5 6 

1. 

TABUČIĆ 

MUAMER, 

dipl. veterinar 

XVI 

Muslimanske 

brigade bb 

Živinice 

062/924-580 
Veterinarska 

struka 

Veterinarska 

struka 

 

Broj 01-49-1102/18-XIX 

20. svibnja/maja 2021. godine 

Sarajevo 

Ministar 

Mato Jozić, v. r. 

 

FEDERALNO MINISTARSTVO OKOLIŠA I 

TURIZMA 

943 
Na osnovu člana 13. Zakona o javnim nabavkama 

("Službeni glasnik BiH", broj 39/14), Pravilnika o uspostavljanju 

i radu Komisije za javne nabavke ("Službeni glasnik BiH", broj 

103/14), i Uredbe o načinu obrazovanja i utvrđivanju visine 

naknade za rad radnih tijela osnovanih od strane Vlade Federacije 

Bosne i Hercegovine i rukovodilaca federalnih organa državne 

službe ("Službene novine Federacije BiH", br. 48/14, 77/14, 

97/14 i 58/15), federalna ministrica okoliša i turizma donosi 

RJEŠENJE 
O IMENOVANJU KOMISIJE ZA PROVOĐENJE 

POSTUPKA JAVNE NABAVKE I ISPORUKE GORIVA 

ZA 2021. GODINU ZA POTREBE FEDERALNOG 

MINISTARSTVA OKOLIŠA I TURIZMA 

I 

U Komisiju za provođenje postupka javne nabavke 

Federalnog ministarstva okoliša i turizma - nabavka i isporuka 

goriva za 2021. godinu imenuju se: 

1. Šuhra Šehagić, predsjednik, 

2. Admir Karović, član, 

3. Dejan Knežević, član, 

4. Almasa Dženđo, sekretar Komisije. 

II 

Imenovane osobe dužne su, u provođenju postupka javne 

nabavke postupati u skladu sa Zakonom o javnim nabavkama 

("Službeni glasnik BiH", broj 39/14). 

III 

Poslovi Komisije uključuju: pripremu tenderske doku-

mentacije, korespondenciju sa ponuđačima, dostavljanje 

tenderske dokumentacije na način propisan za konkretni postupak 

javne nabavke, priprema pojašnjenje tenderske dokumentacije, 

otvaranje zahtjeva za učešće, provođenje javnog otvaranja, 

pregledavanje ponuda, sačinjavanje zapisnika o ocjeni ponuda, 

sačinjavanje zapisnika o ocjeni ponuda, sačinjavanje izvještaja o 

postupku javne nabavke, davanje preporuka ugovornom organu 

za donošenje odluke o odabiru ili odluka o poništenju postupka 

javne nabavke, pripremu odgovora o pravnim lijekovima kao i 

druge poslove u skladu sa s provedbenim propisima i općim 

aktima iz oblasti javne nabavke. 

Svaki član Komisije može učestvovati u radu Komisije tek 

nakon što potpiše Izjavu o povjerljivosti i nepristrasnosti, te 

izjavu o nepostojanju sukoba interesa u skladu sa članom 11. 

Zakona, odnosno izjavu da je upoznat sa odredbama člana 52. 

Zakona, odnosno da je upoznat sa obvezom da tokom cijelog 

postupka rada u Komisiji dužan je prijaviti mogući sukob interesa 

i tražiti isključenje iz rada Komisije. 

IV 

Za rad i angažovanje u radu Komisije, predsjedniku, 

članovima Komisije i sekretaru Komisije pripada pravo na 

naknadu u skladu sa Uredbom o načinu obrazovanja i utvrđivanju 

visine naknade za rad radnih tijela osnovanih od strane Vlade 

Federacije Bosne i Hercegovine i rukovodilaca federalnih organa 

državne službe ("Službene novine Federacije BiH", br. 48/14, 

77/14, 97/14 i 58/15) o čemu će se donijeti posebno rješenje. 

V 

Ovo Rješenje stupa na snagu danom donošenja, a objavit će 

se u "Službenim novinama Federacije BiH". 

Broj 08/2-11-2-190/21 

22. aprila/travnja 2021. godine 

Sarajevo 

Ministrica 

Dr. Edita Đapo, s. r. 

(Sl-729/21-F) 

FEDERALNO MINISTARSTVO 

PROSTORNOG UREĐENJA 

944 
Na osnovu člana 76. stav (2) Zakona o prostornom 

planiranju i korištenju zemljišta na nivou Federacije BiH 

("Službene novine Federacije BiH", br. 2/06, 72/07, 32/08, 4/10, 

13/10 i 45/10), federalni ministar prostornog uređenja donosi 

PRAVILNIK 
O IZMJENAMA I DOPUNAMA PRAVILNIKA O 

TEHNIČKOM PREGLEDU GRAĐEVINE 

Član 1. 

U Pravilniku o tehničkom pregledu građevine ("Službene 

novine Federacije BiH", br. 58/14, 89/18 i 44/20 - u daljnjem 

tekstu: Pravilnik), u članu 4. iza alineje 3. umjesto tačke stavlja se 

zarez i dodaje nova alineja 4. koja glasi: 

"- nije u datom roku uplaćena naknada u skladu sa 

zaključkom iz člana 15. stav (1) ovog pravilnika." 

Član 2. 

U članu 13. dodaju se novi st. (3) i (4) koji glase: 

"Troškove tehničkog pregleda čine: 

- naknada za rad komisije za tehnički pregled, 

- porezi, doprinosi i naknade u skladu sa posebnim 

propisima, 

- naknada za administrativno-tehničke poslove. 

Administrativno-tehničke poslove obavlja voditelj postupka 

i ima pravo na naknadu u skladu sa posebnim propisima." 

Član 3. 

U članu 14. stav (3) mijenja se i glasi: 

"Visina naknade po jednom danu rada svakog pojedinog 

člana komisije iznosi 120 KM." 

U stavu (5) riječ "Visinu" zamjenjuje se riječima "Ukupni 

iznos visine". 

Član 4. 

Član 15. mijenja se i glasi: 

"Član 15. 

Ministar po zaprimljenom zahtjevu od strane investitora, 

prije imenovanja komisije, donosi zaključak po kojem je 

investitor dužan uplatiti preliminarni iznos troškova naknade za 

tehnički pregled, a na osnovu procjene ministarstva o složenosti 

građevine ili zahvata u prostoru za tehnički pregled. 

Ministar po okončanju tehničkog pregleda građevine, a 

prije izdavanja odobrenja za upotrebu po zahtjevu investitora, 

donosi zaključak po kojem je investitor dužan uplatiti iznos 

troškova naknade za izvršeni tehnički pregled, koji čini razliku 

ukupnog iznosa visine naknade iz člana 14. stav (5) pravilnika i 

preliminarnog iznosa troškova naknade iz stava (1) ovog člana." 

Član 5. 

Prilozi tabela/obrazac 1 i obrazac 2 koji čine sastavni dio 

Pravilnika, zamjenjuju se novim prilozima tabela/obrazac 1 i 

tabela/obrazac 2, koji su sastavni dio ovog pravilnika. 

Član 6. 

Ovaj pravilnik stupa na snagu narednog dana od dana 

objavljivanja u "Službenim novinama Federacije BiH". 

Broj 03-23-2-839/14-14 

12. aprila 2021. godine 

Sarajevo 

Ministar 

Josip Martić, s. r. 

